
 
 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᓄᓇᕗᑦ ᒐᕙᒪᒃᑯᑦ ᐊᒻᒪ ᓄᓇᕗᒻᒥ ᐃᓕᓴᐃᔨᑦ ᑲᑐᔾᔨᖃᑎᒌᑦ 

ᐊᑎᓕᐅᖅᐳᑦ ᓄᑖᒥᒃ ᑲᑐᔾᔨᖃᑎᒌᒃᖢᑎᒃ ᐊᖏᖃᑎᒋᒍᑎᒥᒃ 

ᐃᖃᓗᐃᑦ, ᓄᓇᕗᑦ (ᔫᓂ 5, 2025) – ᓄᓇᕗᑦ ᒐᕙᒪᖓ (GN) ᐊᒻᒪᓗ ᓄᓇᕗᒻᒥ ᐃᓕᓴᐃᔩᑦ 

ᑲᑐᔾᔨᖃᑎᒌᖏᑦ (NTA) ᑐᓴᖅᑎᑦᑎᕗᑦ ᐊᖏᕈᑕᐅᓂᖓᓂᒃ ᓄᑖᖅ ᐃᓚᐅᖃᑕᐅᔪᓕᒫᓄᑦ 

ᐊᖏᖃᑎᒌᒍᑎ ᐱᓕᕆᖃᑎᒌᒍᑕᐅᓂᐊᖅᑐᒥᒃ ᐋᔩᔾᔪᑕᐅᓚᐅᖅᑎᓪᓗᒍ. 

ᓄᑖᖅ ᐊᖏᖃᑎᒌᒍᑎ, ᐱᒋᐊᕐᓗᓂ ᔪᓚᐃ 1, 2025−ᒥᑦ, ᔫᓂ 30, 2028−ᒧᑦ, 

ᓇᓗᓇᐃᔭᐃᓯᒪᔪᖅ ᐊᒥᓱᒐᓚᖕᓂᑦ ᒪᓕᒋᐊᓕᖕᓂᑦ ᓴᙱᒃᑎᑉᐹᓪᓕᕋᓱᒃᖢᒋᑦ ᐃᓕᓴᐃᔨᑖᖅᑐᕐᓂᖅ, 

ᐃᖅᑲᓇᐃᔮᖃᐃᓐᓇᕐᓂᖅ ᐃᑲᔪᖅᑐᐃᓂᕐᓗ ᐃᓕᓐᓂᐊᕐᓂᓕᕆᑦᑎᐊᕐᓂᕐᓂᒃ ᓄᓇᕗᒻᒥᑦ. 

ᐅᔾᔨᕐᓇᖅᓯᑎᑕᐅᔪᑦ ᐃᓚᖃᖅᐳᑦ 9%−ᒥᒃ ᑮᓇᐅᔾᔭᒃᓴᖅᑕᐅᕙᒃᑐᑦ ᐅᓄᖅᓯᒋᐊᖅᑕᐅᓂᖏᓐᓂᒃ 

ᐱᒋᐊᕐᓗᓂ ᔪᓚᐃ 1, 2025−ᒥ; 3%−ᒥᒃ ᑮᓇᐅᔾᔭᒃᓴᕐᓂᕐᒧᑦ ᐅᓄᖅᓯᒋᐊᕐᓂᖅ ᐱᒋᐊᕐᓗᓂ ᔪᓚᐃ 

1, 2026−ᒥ, 3−ᐳᓴᒥᒡᓗ ᑮᓇᐅᔾᔭᒃᓴᖅᑕᐅᕙᒃᑐᑦ ᐅᓄᖅᓯᒋᐊᖅᑕᐅᓗᑎᒃ ᐱᒋᐊᕐᓗᓂ ᔪᓚᐃ 1, 

2027−ᒥ, ᓇᓗᙱᑦᑎᐊᕈᒪᓂᕐᒧᑦ ᐊᑭᒻᒪᑎᔪᓂᒃ ᐊᑭᓕᖅᑕᐅᔪᖃᖃᑦᑕᕋᓗᐊᕐᒪᖔᑦ. ᓄᓇᕗᒻᒥ 

ᐃᓕᓴᐃᔩᑦ ᐱᔪᓐᓇᕐᓂᐊᓕᕐᒥᔪᑦ ᐃᖅᑲᓇᐃᔭᐃᓐᓇᕐᓂᕐᒧᑦ ᐊᑭᓕᐅᑎᓂᒃ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓕᒫᖏᓐᓄᑦ ᐃᓕᑕᖅᓯᖃᑕᐅᓗᑎᒃ ᐱᒻᒪᕆᐅᔪᓂᒃ ᐱᔨᑦᑎᕋᐅᑎᖏᓐᓂᒃ 

ᐃᓕᓐᓂᐊᕐᓂᕐᒧᑦ ᓴᖅᑭᑉᐸᓪᓕᐊᔪᓄᑦ. ᐊᒻᒪᓗᒃᑲᓐᓂᖅᑕᐅᖅ, ᑖᓐᓇ ᐊᖏᖃᑎᒌᒍᑕᐅᔪᖅ 

ᐅᔾᔨᕐᓇᖅᑐᒻᒪᕆᒃᑯᑦ ᐱᐅᓯᒋᐊᖅᑎᑦᑎᕙᒃᐳᖅ ᐃᓄᒃᑐᑦ ᐅᖃᐅᓯᕐᒧᑦ ᑐᓐᓂᖅᑯᑕᐅᒃᑲᓐᓂᖅᐸᒃᑐᒥᒃ 

ᐅᔾᔨᕐᓇᖅᓯᑎᑦᑎᔪᒪᓂᕐᒧᑦ ᐱᒻᒪᕆᐊᓗᖕᒥᒃ ᐱᓕᕆᐊᖃᖅᐸᖕᓂᖏᓐᓂᒃ ᐃᓕᓴᐃᔩᑦ ᐅᖃᐅᓯᕐᒥᒃ 

ᐆᒻᒪᕆᐊᖅᑎᑦᑎᒃᑲᓐᓂᕐᓂᕐᒧᑦ ᐃᓕᖅᑯᓯᑐᖃᕐᓄᓪᓗ ᔭᒐᑎᑦᑎᑦᑕᐃᓕᒪᓂᕐᒥᒃ. 

"ᓄᓇᕗᑦ ᒐᕙᒪᒃᑯᑦ ᐃᓕᑕᖅᓯᐅᒪᖕᒪᑕ ᐃᓕᓴᐃᔨᓪᓚᕆᐅᓂᖏᓐᓂᒃ ᐊᒻᒪ ᐱᓕᕆᓪᓚᕆᒍᒪᓂᖏᓐᓂᒃ 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᑦ ᐊᒻᒪ ᐊᖏᖅᓯᒪᑦᑎᐊᕐᓂᖏᑦ ᐃᓕᓴᐃᔨᑦ ᓄᓇᕘᓕᒫᒥ 

ᓴᐱᓕᖅᓴᕋᐃᙱᓐᓂᕐᒥᒃ, ᐃᓕᓐᓂᐊᕐᕕᑦᑎᐊᕙᖕᒥᒃ ᐊᕙᑎᖃᕐᓂᖏᓐᓂᒃ ᐃᓕᓐᓂᐊᖅᑎᓕᒫᓄᑦ," 

ᐅᖃᓚᐅᖅᐳᖅ ᒪᓕᒐᓕᐅᖅᑎ ᑕᐃᕕᑦ ᐊᕿᐊᕈᖅ, ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ.  

"ᑲᔪᓯᓂᖃᑦᑎᐊᖅᑐᒥᒃ ᐊᖏᖅᓯᓂᖅ ᑖᔅᓱᒧᖓ ᐊᖏᖃᑎᒌᒍᑎᒧᑦ ᐱᒻᒪᕆᐊᓘᓪᓗᓂ 

ᓯᕗᒻᒧᐊᒃᐸᓪᓕᐊᓂᐅᕗᖅ ᐊᒃᑐᐊᓂᖃᖅᖢᓂᓗ ᐊᒥᖅᑳᕈᑕᐅᓪᓗᓂ 

ᐱᓕᕆᐊᖃᓪᓚᕆᒍᒪᓂᕆᔭᑦᑎᓐᓄᑦ ᐃᑲᔪᖅᑐᐃᔪᒪᓪᓗᑕ ᐃᓕᓴᐃᔨᓂᒃ ᐊᒻᒪᓗ, ᑕᐃᒪᐃᓐᓂᖓᓄᓪᓗ, 

ᓴᙱᒃᑎᒋᐊᖅᑎᑦᑎᓂᕐᒥᒃ ᐃᓕᓐᓂᐊᕐᓂᓕᕆᓂᕐᒥᒃ ᓄᓇᕗᒻᒥ." 



"ᑖᓐᓇ ᐊᖏᕈᑎ ᓴᖅᑭᔮᖅᑎᑦᑎᔪᖅ ᖁᔭᓕᓂᑦᑎᓐᓂᒃ ᐃᓕᓴᐃᔨᓄᑦ ᓯᕗᓕᖅᓯᔪᓄᑦ 

ᐱᔪᒪᓕᖅᑎᑦᑎᔪᓄᓪᓗ ᓄᓇᕘᑉ ᐃᓕᓐᓂᐊᖅᑎᖏᓐᓂᒃ ᖃᐅᑕᒫᑦ. ᓴᙱᒃᑎᒋᐊᕆᓂᒃᑯᑦ 

ᐊᑭᓕᖅᓱᖅᑕᐅᓂᖏᑦ, ᐱᕚᓪᓕᖅᑎᓪᓗᒋᑦ ᐅᖃᐅᓯᓕᕆᓂᕐᒧᑦ ᐃᑲᔪᖅᑐᐃᓂᐅᔪᑦ, ᐊᒻᒪᓗ 

ᐃᓕᑕᕆᓗᒋᑦ ᐊᑯᓂ ᐃᖅᑲᓇᐃᔭᖅᓯᒪᔪᑦ, ᑐᕌᕆᕙᕗᑦ ᐃᓄᐃᑦ ᐃᓕᓐᓂᐊᕐᕕᖁᑎᑦᑎᓐᓂ,” ᑕᐃᒪᓐᓇ 

ᒪᓕᒐᓕᐅᖅᑎ ᐹᒥᓚ ᒍᕉᔅ ᐅᖃᖅᖢᓂ, ᒥᓂᔅᑕᕆᔭᐅᔪᖅ ᐃᓕᓐᓂᐊᕐᓂᓕᕆᔨᒃᑯᓐᓄᑦ. “ᐃᓕᓴᐃᔨᕗᑦ 

ᐱᒻᒪᕆᐊᓗᖕᒥᒃ ᐱᓕᕆᐊᖃᖅᐸᒃᐳᑦ ᑲᔪᓯᑎᑦᑎᕙᖕᓂᕐᒥᒃ ᐃᓚᐅᑎᑦᑎᔪᓂᒃ, ᐃᓕᖅᑯᓯᑐᖃᕐᓄᑦ 

ᑐᙵᕕᖃᑦᑎᐊᕐᓗᓂ ᐃᓕᓐᓂᐊᖅᑎᑦᑎᓂᕐᒥᒃ, ᑖᓐᓇᓗ ᐊᖏᖃᑎᒌᒍᑕᐅᓯᒪᔪᖅ ᐃᑲᔪᖅᐸᒃᐳᖅ 

ᓇᓗᙱᑦᑎᐊᕐᓂᕐᒥᒃ ᐃᑲᔪᖅᑐᖅᑕᐅᒐᓗᐊᕐᒪᖔᑕ ᐱᔭᕆᐊᖃᖅᑕᒥᓂᒃ 

ᑲᔪᓯᓂᖃᑦᑎᐊᖏᓐᓇᕐᓂᕐᒧᑦ." 

"ᐃᓕᓴᐃᔨᕗᑦ ᑐᙵᕕᒋᔭᐅᕗᑦ ᐃᓕᓐᓂᐊᖅᑐᓕᕆᔾᔪᑎᑦᑎᓐᓄᑦ ᐋᖅᑭᒃᓱᐃᑎᓪᓗᒋᑦ ᓯᕗᓂᒃᓴᖏᓐᓂᒃ 

ᓄᓇᓖᑦ ᐊᒻᒪ ᑭᖑᕚᒃᓴᕗᑦ ᓯᕗᓕᖅᑎᒃᓴᐅᓪᓗᑎᒃ, ᐊᒻᒪ ᐊᖏᕈᑎᖃᕐᓂᖅ ᑖᔅᓱᒥᖓ 

ᐊᖏᖃᑎᒌᒍᑎᒥᒃ ᐃᓕᓴᖅᓯᓂᐅᕗᖅ ᑕᒪᐃᓐᓄᑦ ᐃᒃᐱᒋᔭᐅᑦᑎᐊᕐᓂᖏᓐᓂᒃ ᐱᓕᕆᐊᒃᓴᖏᓐᓂᒃ," 

ᐅᖃᓚᐅᖅᐳᖅ ᔭᔅᑎᓐ ᒫᑦᓯᑦ, ᐊᖓᔪᖅᑳᖅ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᓄᑦ. "ᐊᖏᕈᑎ 

ᐃᓕᓴᖅᓯᕗᖅ ᐊᔾᔨᖃᙱᑦᑐᓂᒃ ᐊᓂᒍᖅᑎᓐᓇᓱᒋᐊᖃᖅᐸᒃᑐᓂᒃ ᐃᓕᓴᐃᔨᖁᑎᑦᑕ 

ᓵᑦᑎᐊᕐᒥᐅᑕᕆᓕᖅᐸᒃᑕᖏᓐᓂᒃ, ᐱᑎᖦᖢᒋᓪᓗ ᐃᑲᔪᖅᑐᐃᓂᕐᒥᒃ ᐱᔭᕆᐊᖃᖅᑕᒥᓂᒃ 

ᑲᔪᓯᑎᑦᑎᓂᐊᕐᓗᑎᒃ ᐱᐅᔪᓂᒃ ᐃᓕᓐᓂᐊᖅᑎᑦᑎᓂᕐᒥᒃ ᐃᓕᓐᓂᐊᖅᑎᓄᑦ ᑕᒫᓂᓕᒫᖅ 

ᐅᑭᐅᖅᑕᖅᑐᒥ ᓄᓇᒋᔭᑦᑎᓐᓂ." 

ᐊᖏᕈᑕᐅᓂᖓ ᓄᑖᖅ ᐃᓚᐅᖃᑕᐅᔪᓕᒫᓄᑦ ᐊᖏᖃᑎᒌᒍᑎ ᓇᓗᓇᐃᖅᓯᖕᒪᑦ 

ᐊᓪᓗᕆᐊᕈᑎᒻᒪᕆᐅᓂᖓᓂᒃ ᐱᓕᕆᖃᑎᒌᖕᓂᒃᑯᑦ ᐱᐅᓯᒋᐊᖁᓪᓗᒍ ᐃᓕᓐᓂᐊᕐᓂᖅ 

ᐱᓕᕆᐊᕆᓗᒍᓗ ᐱᔭᕆᐊᓕᖏᑦ ᓄᓇᕘᑉ ᐃᓕᓐᓂᐊᕐᓂᓕᕆᔾᔪᑎᖓᓂ. 

### 

  



ᐱᕙᓪᓕᐊᔪᑦ ᓴᖅᑭᖅᑕᐅᔪᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca.  
Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᐅᒪᔪᓕᕆᔨᒃᑯᑦ 

 

 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᐅᒪ ᐋᑲᔅ 

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ 

867-975-6292 

iarkus@gov.nu.ca 

ᔮᓐ ᒫᓐᔪ 

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᐃᓕᓐᓂᐊᕐᓂᓕᕆᔨᒃᑯᑦ 

867-975-5509 

jmanzo2@gov.nu.ca  

ᐸᑐᕆᓴ ᒪᒃᓂᐅᓪ 

ᑐᑭᒧᐊᒃᑎᑦᑎᔨᒻᒪᕆᐅᑉ ᐃᑲᔪᖅᑎᖓ 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᑦ 

867-979-0750 x224 

pmacneil@ntanu.ca  

